
ll-Kumitat tal-A.R.P.

Sa mill-1934, hawn Malta kienet bdiet tinhass il-
htiega li jinholqu kumitati li jiehdu hsieb id-difiza tal-
persuni, kbar u zghar, f’kaz ta’ gwerra, spec¢jalment
kontra attakki mill-ajru. L-ghan ewlieni taghhom,
maghrufin dak iz-zmien bhala A.R.P., jew Air Raid
Precaution, kien li joholqu difiza kontra 1-blast tal-
ispluzjonijiet, bombi tal-hruq, jew incendiary bombs,
bhal dik li geghdin naraw hawnhekk, u gass mitfugh
mill-ajru fost affarijiet ohra li kienu jolqtu s-sahha tal-

poplu.

L-ewwel laqgha tal-Kumitat Principali tal-A.R.P.
saret f’Kastilja,il-Belt, fI-20 ta’ Dicembru 1934, it-tieni
fit-8 ta’ Jannar 1935 u t-tielet fit-12 ta’ Jannar 1935, u
baqghu jinzammu regolarment, izjed u izjed matul il-
gwerra kollha. II-Mellieha wkoll kienet rapprezentata
f’dan il-kumitat permezz ta’ erba’ membri mill-
Kumitat tal-Mellieha stess u fost diversi réevuti
nsibu wahda maghmula
fit-18 ta’ Awwissu 1939
ghas-somma ta’ 2 xelini
u 8 soldi bhala spejjez ta’
vjaggar tal-membri ta’ dan
il-kumitat mill-Mellieha
sal-Belt u lura ghal zewg
lagghat 1i saru fl-14 ta’
Lulju u fil-11 ta’ Awwissu
19392

Wahda mill-affarijiet li
ha f’idejh dan il-kumitat
kien is-sinjal li kellu
jinghata qabel u wara
kull attakk mill-ajru u
I-Mellieha kienet wahda
minn 14-il ¢entru minn

www.imperialbandclub.com

uI Qaghda tal- Melllhm
fl-eqqel tat-Tieni Gwerra
Dinjija Marzu 1942

Jimmy-Muscat

fejn kien jinghata dan l-allarm.? Kull ¢entru kien armat
b’6 kanen u 60 murtal, jew maroons. L-ewwel kienu
jigu sparati 3 murtali minn Kastilja fil-Belt Valletta u
mbaghad is-sinjal jitkompla tul 1-14-il ¢entru mferrxin
madwar Malta kollha. Dak 1i jispara I-murtali kellu
hlas ta’ 2 xelini u sikspenz, jigifieri tmintax irbieghi,
kuljum.?

FI-20 ta’ Ottubru 1939 saret prova ta’ dan kollu
u fil-11 ta’ filghodu ndaqqget is-sirena f’Kastilja u
mbaghad tkompla madwar bliet u rhula ohra ta’ Malta
permezz ta’ sireni, murtali u daqq ta’ qniepen. Ghal dak
li huwa hoss jidher li I-ahjar li marru kienu I-murtali,
ghalkemm kien hemm rapporti li mhux kullimkien
instemghu dawn is-sinjali u hafna nies lanqas biss
indunaw li kien daqq Air Raid. Xhin ghadda 1-Air Raid
inghata 1-All Clear mill-Pulizija permezz ta’ sfafar.
Ta’ min isemmi hawn, li fil-Mellieha s-sinjal tal-Air
Raid inghata fil-11.02, jigifieri zewg minuti biss wara
dak tal-Belt Valletta waqt li 1-All Clear inghata 11-il
minuta wara tal-Belt. Jidher ukoll 1i fil-Mellieha ma
gew rappurtati l-ebda nuqqasijiet waqt dan it-tahrig.3

Wagqt dawn il-provi n-nies kellhom ifittxu kenn
gewwa, ghalkemm hafna ghelbithom il-kurzita u
baqghu fil-bibien, fit-twieqi u sahansitra telghu fuq
il-bjut. Hafna minn tal-hwienet ma ghattewx il-vetrini
taghhom kif suppost ghamlu, izda l-karozzi tal-linja
waqfu u nizzlu l-passiggieri kif kien ippjanat. Meta
semghu s-sinjal ta’ hbit mill-ajru, hafna nies bdew
jigru flok wagqfu u hafna genituri marru fl-iskejjel biex
jaraw it-tfal kinux f’xi periklu. Aktar tard, wara din
il-prova, saru diversi tahdidiet fuq ir-Rediffusion biex
jghallmu lin-nies dwar dawn in-nuqqasijiet.

Wara xi zmien inhasset ukoll il-htiega li, f’kaz li
jintafa’ l-gass likwidu, jew Mustard Gas, mill-ajru,
jinghata sinjal differenti halli kulhadd jilbes il-maskla
tal-gass li kienet tingarr minn kull persuna, kbira jew
zghira. Is-sinjal ghal dan il-ghan kellu jinghata permezz
ta’ cuqglajta u fil-Mellicha nsibu li kien hawn sitta
minn dawn i¢-¢uqlajti.®* Waqt 1-Air Raid kien hemm
nies apposta msejha Air Raid Wardens li xogholhom
kien li jaraw li kulhadd jobdi r-regolamenti u fil-
Mellieha nsibu li kien hawn mara wahda u 27 ragel

ghal dan il-ghan. Dawn
is-sinjali dwar 1-Air Raids |
kienu jinbidlu kultant,
dejjem biex il-poplu jkun
mgharraf ahjar.

Marzu 1942
[l-kumitat  tal-A.R.P.
tal-Mellieha kien sikwit
jiltaga’ u meta wiehed jifli
ftit il-minuti tal-laggha
li saret nhar is-Sibt 7 ta’
Marzu 1942 u li kienet it-
22 wahda, nistghu nghidu
li wiehed jista’ jiehu e Ay
stampa verament cara ta’ -
dak kollu li kien qed jigri fir-rahal taghna fl-aghar xhur
tal-gwerra. Din il-laggha kienet preseduta mill-vici-
chairman, id-D.M.O. jew District Medical Officer, it-
Tabib Caruana tal-Mellieha, waqt li s-segretarju kien
is-Sur Joseph Wettinger. Wara li nqraw u gew approvati
I-minuti tal-laggha ta’ qabel, id-diskussjoni ghaddiet
ghall-ewwel suggett fuq l-agenda, ir-razzjon tal-hobz.

Dwar dan ir-razzjon tal-hobz issemma li
I-Protection Officer kien gie ordnat biex ma jaghtix
iktar minn nofs artal hobz lil kull persuna ’l fuq minn
tliet snin. Hawn gie osservat li 1-Maltin jieklu hafna
iktar hobz minn hekk kuljum, spe¢jalment meta tqis li
hafna mill-Mellihin kienu haddiema manwali u allura
jhaddmu l-ikel 1i jieklu. Barra minn hekk gie nnotat
ukoll 1i t-tfal bejn is-sentejn u t-tliet snin kienu wkoll
jieklu madwar nofs artal hobz kuljum. Jidher ukoll 1i,
f’avviz li kien hareg il-Gvern fl-4 ta’ Marzu stess, ma
kienx issemma’ li se jsir razzjon ta’ hobz, imma kien
intqal biss biex hadd ma jixtri iktar milli kellu bzonn.
Allura nhass li kien hemm c¢erta kontradizzjoni bejn
dak li qal il-Gvern u dak li gie ordnat lill-Uffi¢jal tat-
Tqassim tal-Ikel, jew F.D.O.

Hawnhekk saret osservazzjoni ohra dwar dan
is-suggett. Intqal li hafna min-nuqqas ta’ hobz fil-
Melliecha kien gej min-nuqqas ta’ njam ghall-fran.
Qabel il-gwerra, fis-sajf, hafna nisa Mellihin kienu
jmorru fix-xaghri ta’ madwar ir-rahal jigbru x-xewk
li kien jintuza biex jinhema l-hobz, izda minhabba
z-zieda fl-attakki mill-ajru ghall-gharrieda tal-ghadu
dawn bdew jibzghu u ma baqghux imorru. Ta’ min
ifakkar hawn li l-qawwa tal-ajru Germaniza kienet
giet mibghuta fi Sqallija u nghaqdet ma’ dik Taljana
u ghaldagstant zdiedu hafna l-attakki fuq Malta.
Biex ipatti ghal dan gie ssuggerit li jintalab permess
biex jigi wzat injam mehud minn djar imwaqqghin,
imsejjah blitzed wood ®

Fil-Mellieha kien inhass ukoll in-nuqqas ta’ galletti,
spec¢jalment f’dawk l-ahhar xahrejn. Dan kien gara
ghax dak ir-ragel minn Hal Qormi li kien jigi jbigh
il-galletti kien miet wagqt attakk mill-ghadu u ma gie
hadd minn floku. Gie nnotat ukoll li dawn il-galletti
kienu jtaffu I-guh u allura jnaqqsu I-bzonn ghal aktar
hobz kwazi b’terz, spec¢jalment fost it-tfal li kienu
jieklu dawn il-galletti sal-ingas naqra.’ Tajjeb infakkru
wkoll lill-qarrejja taghna li t-tfal kien ikollhom biss
jew hobz jew galletti x’jieklu u ma kinux jezistu I-ebda
pakketti ta’ cereali u affarijiet ohra li ahna mdorrijin
bihom illum. Ghaldagstant il-kumitat kien tal-fehma li
tinkiteb ittra lill-Uffi¢jal tal-Protezzjoni dwar dan halli
jinsab rimedju u hekk jitnaqqas il-bzonn ghall-hobz.

Wara l-hobz, qamet diskussjoni ohra importanti
dwar oggett iehor li jolgot mill-qrib I-ghajxien tal-
poplu, Dan kien il-halib tal-bott u hawn it-Tabib
Caruana qal li n-nuqqas ta’ din il-komodita kien
gieghed jaghmel hafna hsara lis-sahha tal-poplu
Melliehi. Il-halib tal-moghza ma kienx qieghed
ilahhaq mad-domanda bhas-soltu minhabba li 1-ghalf
ghall-annimali kien naqas hafna u wkoll minhabba li
diversi moghoz kienu qged jinbighu 10 Liri 1-wahda
lir-rahhala 1i kienu qed jissupplixxu I-halib lid-
Dipartiment tal-Halib tal-Gvern. Issemma’ wkoll 1i
I-vann ta’ dan l-istess Dipartiment tal-Halib qatt ma
kien deher ibiegh il-halib fil-Mellieha kif suppost li
kellu jaghmel u kif kien gie mwieghed hafna drabi.
Allura I-Mellihin kellhom jitqannew biss bil-halib tal-
bott i, biex tghaxxagha, kien ged jigi razzjonat bil-qies

ghat-trabi ta’ taht is-sena biss. Hawnhekk issemma’
wkoll i sa ftit gimghat qabel, waqt 1i f’¢ertu nhawi
dan il-halib kien jista’ jinxtara bit-tuzzani, fil-Mellicha
ftit kienu l-hwienet tal-merc¢a li setghu jaghtu mqar
bott wiehed lil kull familja. Dan ukoll kellu jingieb
ghall-attenzjoni tal-Uffi¢jal tal-Protezzjoni.'”

Regghet imbaghad tqajmet il-kwistjoni ta’ meta u
kif jinghata s-sinjal ta’ hbit mill-ajru. Issemma’ 1i dik
il-habta fil-Mellieha kien hemm tliet sireni u wahda
minnhom kienet f’idejn il-Militar, ezattament f’idejn
il-K.O.M.R. jew Kings Own Malta Regiment. Intqal li
din tal-ahhar mhux talli ma kinitx ta’ min jorbot fugha,
izda talli kienet gqed tohloq konfuzjoni fil-veru sens tal-
kelma. Il-bicc¢a I-kbira kienet ged tindaqq xi ghaxar
minuti wara t-tnejn l-ohra bil-konsegwenza li xi drabi
kienet tkun ged iddoqq tmiem Il-attakk meta l-ohrajn
kienu jkunu ged ihabbru hbit iehor gdid. Ghaldagstant
il-Kumitat kien tal-fehma li din is-sirena ahjar ma
tindaqq xejn sakemm jinstab xi hadd responsabbli li
jdoggha f’hinha.!!

Membru iehor imbaghad
informa  lill-Kumitat i
I-mara tad-dar kienet qed
issib nuqqgas serju ta’ melh.
Kien gie infurmat ukoll li
meta jasal xi ftit melh kull
familja kien imissha daqs ta’
kejla biss. Fil-Mellieha kien
jintuza gmielu I-melh mhux biss mal-ikel izda wkoll
fil-manifattura tal-hobz li hafna familji kienu jaghmlu
fid-djar taghhom kif ukoll biex isiru I-gbejniet mill-
halib tan-naghag. Din ukoll kellha tigi mressqa
quddiem 1-Uffi¢jal tal-Protezzjoni.'?

Jidher 1i I-laggha, li normalment kienet tibda
ghall-habta tal-5.00 ta’ filghaxija spiccat fis-6.30
wara li gew approvati 1-minuti tal-laqghat ta’ qabel u
s-segretarju s-Sur Joseph Wettinger ghamilha cara li
I-proposti mressqa kienu se jintbaghtu minnufih lit-
Tenent Gvernatur halli ma jinhelix hin biex jitrangaw
l-affarijiet imsemmija.

Izda milli jidher ma tantx inghatat priorita lil
dawn il-minuti tat-22 laqgha tal-Kumitat tal-ARP tal-
Mellieha ghax skont it-timbru li jidher fughom dawn
waslu fl-Uffi¢cju tat-Tenent Gvernatur fil-Belt Valletta
fl-14 ta’ April 1942, jigifieri xahar u gimgha wara li
saret il-laggha. Veru li dik il-habta kienu zdiedu hafna
l-attakki mill-ajru tal-ghadu, l-aktar madwar il-Port
il-Kbir, 1-ajruport u fuq il-Belt Valletta, u zgur ukoll
li I-Gvernatur u l-militar Ingliz kienu aktar mohhhom
fid-difiza ta’ Malta milli fl-ittri tal-Kumitati tal-ARP.

Ix-xahar t’April 1942 baqa’ maghruf bhala l-iktar
xahar qalil mill-gwerra kollha. L-Inglizi kienu sejhulu
‘The cruellest month of the War’ u allura ghandna
ghax nahsbu li s-sitwazzjoni f’Malta u fil-Mellieha,

ghal dak 1i ghandu x’jagsam ma’ dak li ssemma’ fil-
laggha tal-Kumitat tal-A.R.P., ma setghetx tjiebet,
izda marret ghall-aghar. Dik il-habta fil-Mellicha
I-popolazzjoni kienet madwar 5000 ruh, li minnhom
1200 kienu refugjati.'®

Izda peress 1li hafna mill-Mellihin kienu bdiewa,
dejjem kellhom dawk il-prodotti tar-raba’ biex
jaghmlu tajjeb ghan-nuqqas ta’ affarijiet ohra u allura
dejjem raw kif ghamlu u kampaw. Maghhom kienu
jehixu wkoll dawk ir-refugjati 1i semmejt. Batew hafna
nugqasijiet izda min ikun imdorri fil-ghaks, fil-hidma
u fit-tbatija malajr jaddatta ruhu ghac¢-cirkostanzi li
jsib ruhu fihom. Zgur ukoll 1i l-iktar haga li ghenet
lill-Mellihin ta’ dak iz-Zmien kienet 1-ghaqda li kien
hemm bejn il-familji li kienu jghinu lil xulxin u jaghtu
lil xulxin minn dak li kien ikollhom. Kienu jagsmu ma’
xulxin bhall-ahwa, u dan I-atteggjament baqa’ jinhass
sewwa wkoll ghal diversi snin wara l-gwerra. Donnu
I-firda ta’ bejn in-nazzjonijiet tad-dinja kienet sahhet
I-ghaqda tal-poplu taghna.

In-nanna Mari, bhal hafna familji Mellihin ohra,
kienet tat kamra lill-familja refugjata ta’ certa Lela
minn Bormla li kellha xi erbat itfal. Xejn lussu, kollox
¢o kamra wahda. Ma kinitx thallihom neqsin milli
kellha. Damu qatigh wara l-gwerra jigu jarawha lin-
nanna u dan kien kollu xhieda tal-ghaqda tremenda
li kien hawn fost il-Maltin iffac¢jati minn qawwa
dagstant kbira tal-ghadu. Fil-Mellieha konna xortina
tajba 1i ma sarux attakki kbar mill-ajru diretti fuq ir-
rahal, ghajr ghal xi ftit bombi li twaddbu bl-addoc¢,
u allura ma kienx hawn dawk id-djar imgarrfa jew
imwiet ta’ nies mirduma. Min-naha l-ohra, biza’ ta’
xi invazjoni mill-ghadu fl-Ghadira, li f’xi mumenti
tal-gwerra kienet fuq fomm kulhadd, kien hawn
hafna. Kien hawn ukoll, kif rajna ftit mill-minuti ta’
dik il-laqgha tal-A.R.P., hafna nuqgqasijiet li, forsi bi
ftit rieda tajba minn min kien jikkmanda, setghu gew
irrangati biex titnaqqas it-tbatija li ghadda minnha
I-gens Melliehi matul it-Tieni Gwerra Dinjija.

Hajr spe¢jali lis-Sur Winston L. Zammit tal-ghajnuna tieghu.






